
 
 
 
 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᑲᓇᑕᒥ ᐅᑎᖅᑎᑦᑎᓂᖕᒧᑦ ᐃᓕᖅᑯᓯᑐᖃᕆᓚᐅᑕᖓᓄᑦ 
ᒪᓕᒐᓕᕆᓂᖕᒧᑦ ᐱᓇᓱᐊᕈᓯᖓ 

ᐱᒋᐊᕐᕕᖓ:    ᓄᕕᐱᕆ 20, 2023 
ᐃᓱᓕᕝᕕᒃᓴᖓᑕ ᐅᓪᓗᖓ:  ᓄᕕᐱᕆ 26, 2023 
ᓄᓇᕗᓕᒫᒧᑦ 45 ᑎᑦᑕᑯᓗᐃᑦ 

ᐅᑭᐅᖑᔪᖅ ᑲᓇᑕᒥ ᒪᓕᒐᓕᕆᓂᒃᑯᑦ ᐃᓕᖅᑯᓯᑐᖃᐅᓚᐅᖅᑐᒧᑦ ᐅᑎᖅᑎᑦᑎᓇᓱᐊᕐᓂᖅ 
ᐱᓇᓱᐊᕈᓯᖃᕐᓂᐊᖅᑐᖅ ᓄᕕᐱᕿ 19-ᒥᑦ 26−ᒧᑦ. ᐱᓇᓱᐊᕈᓯᖃᖅᑎᑕᐅᓂᖓᓕ ᐱᔾᔪᑎᖃᖅᑐᖅ 
ᑐᑭᓯᐅᒪᔭᐅᓂᖅᓴᐅᓕᖅᑎᑕᐅᓇᓱᐊᖅᖢᓂ ᐅᖃᐅᓯᖅᑕᖓᒍᑦ ᐊᑐᖅᑕᐅᕙᖕᓂᖓᒍᓪᓗ ᑲᓇᑕᒥ 
ᓄᓇᓕᖕᓂ ᐱᕋᔭᒃᑐᓕᕆᓂᖅ. 

ᐱᕋᔭᓚᐅᖅᓯᒪᔪᕕᓂᕐᓄᑦ ᒪᓕᒐᓕᕆᖃᑦᑕᕐᓂᖅ ᓄᓇᓕᖕᒥᐅᑦ ᑭᐅᔾᔪᑎᒋᕙᒃᐸᐅᒃ ᐱᕋᔭᒍᑕᐅᕙᒃᑐᓄᑦ. 
ᐱᓇᔫᑕᐅᔪᖅ ᑕᒪᑐᒥᖓᓕ ᓄᓇᕗᒻᒥᐅᑦ ᐃᓚᐅᖃᑕᐅᖃᑦᑕᖁᔭᐅᓪᓗᑎᒃ ᐱᕋᔭᒃᑐᓕᕆᓂᖅ 
ᑎᑎᖅᑲᓕᕆᔭᐅᕙᖕᓂᖓ ᑲᒪᒋᔭᐅᓂᖓᓗ ᓄᓇᓕᖕᒥᐅᓄᑦ. ᑲᑎᔾᔪᑕᐅᕙᒃᐳᖅ ᐱᕋᔭᒃᑕᐅᔪᕕᓂᖅ, 
ᐱᕋᔭᒃᑐᕕᓂᖅ ᐊᒻᒪᓗ ᐊᓯᖏᑦ ᓄᓇᓕᖕᒥᐅᑦ ᐊᑕᐅᓯᕐᒧᐊᖅᑕᐅᓪᓗᑎᒃ ᖃᓄᖅ ᑖᓐᓇ 
ᐱᕋᔭᒃᑕᐅᔪᕕᓂᖅ ᐱᔭᕆᐊᓕᖏᓐᓂᒃ, ᐱᕋᔭᒃᑐᕕᓂᖅ ᓵᑕᐅᔭᕆᐊᖃᕐᓂᖓᓄᑦ ᐊᒻᒪᓗ ᑭᓱ 
ᐱᔾᔪᑕᐅᖕᒪᖔᖅ ᐱᕋᔭᖃᑦᑕᕐᓂᕐᒧᑦ ᖃᓄᖅᑑᕈᑕᐅᓪᓗᓂ. 

ᐅᑎᖅᑎᑦᑎᓂᕐᒧᑦ ᐃᓕᖁᓯᕆᓚᐅᖅᑕᖓᓄᑦ ᐱᕋᔭᖅᑐᓕᕆᓂᕐᒧᑦ ᐊᓯᐊᒎᕈᓐᓇᕐᓂᕐᒧᑦ ᐱᓕᕆᐊᒃᓴᖅ 
ᓄᓇᕗᒻᒥᑦ ᓇᓕᒧᒌᓕᖅᑎᑕᐅᓯᒪᔪᖅ ᓱᓕᔪᒥᒃ ᐃᓱᒪᒋᔪᓐᓇᐃᖃᑎᒌᖕᓂᕐᒧᓗ ᑭᒡᓕᓯᓂᐊᖅᑎᑦ 
ᐊᑐᓕᖅᑎᑕᐅᖁᔭᖓ ᐱᓪᓚᑦᑖᖅᑐᓂ ᐊᓯᐊᒎᕈᓐᓇᖅᑐᓂ ᐱᕋᔭᒃᑐᓕᕆᓂᕐᒧᑦ ᒪᓕᒐᓕᕆᓂᖅ ᐊᒻᒪᓗ 
ᐱᔪᓃᖅᐹᓪᓕᕐᑎᑕᐅᓗᓂ ᑭᒡᒐᖅᑐᖅᑕᐅᑦᑎᐊᖏᓐᓂᖅ ᓄᓇᖃᖄᖅᓯᒪᔪᓄᑦ ᑎᒍᔭᐅᓯᒪᔪᑦ. 

ᓄᓇᓕᖕᒥ ᒪᓕᒐᓕᕆᓂᕐᒧᑦ ᑲᑎᒪᔩᑦ, ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪᓗ 
ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᑦ ᓄᓇᕗᒻᒥ ᐱᓕᕆᔨᒻᒪᕆᐅᖕᒪᑕ ᒪᓕᒐᓕᕆᓂᕐᒥᒃ ᓄᓇᓕᖕᓂ 
ᐱᕋᔭᒃᐸᒃᑐᓂᒃ ᑖᒃᑯᓇᓂᓗ 25−ᓂ ᓄᓇᓕᖕᓂ ᓯᕗᓕᖅᑎᐅᖃᑕᐅᓪᓗᑎᒃ. 
ᐱᕋᔭᖕᓂᐅᖃᑦᑕᖅᑐᖅᑕᐅᖅ ᐱᓕᕆᐊᖑᓇᓱᐊᖅᐸᒃᑭᕗᖅ ᐱᕋᔭᒃᑑᑉ ᐃᓕᖅᑯᓯᖓ ᒪᓕᒃᑕᐅᓪᓗᓂ 
ᐊᒻᒪ ᓈᒻᒪᒃᑑᓇᓱᐊᖅᖢᑎᒃ ᓲᕐᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓪᓗᑎᒃ ᑲᒪᒋᔭᖃᓕᕌᖓᒥᒃ 
ᐱᕋᔭᖕᓂᕐᒥᒃ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 
 

ᓄᓇᕗᒻᒥᐅᑦ ᐃᑲᔪᖅᓯᖅᑕᐅᕗᑦ ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᒧᑦ 
ᑐᑭᓯᒋᐊᒃᑲᓐᓂᖁᔭᐅᓪᓗᑎᒃ ᑐᑭᓯᐅᒪᓂᖅᑖᒃᑲᓐᓂᕈᓐᓇᕐᓂᐊᕐᒪᑕ ᐃᓕᑦᑎᒃᑲᓐᓂᕐᓗᑎᒡᓗ 
ᒪᓕᒐᓕᕆᓂᒃᑯᑦ ᐃᓕᖅᑯᓯᕆᔭᐅᕙᒃᑐᓂᒃ. ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐅᕙᓂ ᓇᓂᓯᔪᖃᕈᓐᓇᖅᐳᖅ. 

### 
ᑐᓴᒐᒃᓴᓕᕆᔨᑦ:   

ᐲᑕ ᕚᒐ 
ᐊᑐᐊᒐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ ᕿᒥᕐᕈᔨ 
ᒪᓕᒐᓕᕆᔨᒃᑯᑦ 
867-975-6369 
pvarga@gov.nu.ca 

https://www.gov.nu.ca/justice/information/community-justice-outreach-workers
mailto:pvarga@gov.nu.ca

